
Organizacijski identitet 
 
Centar ženskih prava, skraćeno CŽP, (u daljem tekstu: Centar) osnovan je 1996. godine kao 
Centar za pravnu pomoć ženama. U septembru 2017. godine promijenjen je zvanični naziv 
organizacije. 
Ideja za osnivanjem bila je rezultat potrebe da se u poslijeratnom periodu pomogne ženama 
u ostvarivanju osnovnih ljudskih prava. Zenica je u ratnom i poslijeratnom periodu bila jedan 
od centara u kojima su boravile izbjeglice i raseljene osobe, a mnoge od njih nisu imala 
osnovna lična dokumenta, imovinu niti sredstva za život. Kroz godine koje su slijedile 
osluškivale smo potrebe žena za ostvarivanjem i/ili zaštitom prava te svoj rad i programsku 
orijentaciju prilagođavale njima. 
 
Ko smo mi? 
Mi smo pravno-zagovaračka organizacija posvećena unapređenju položaja žena i djece u 
svim društvenim odnosima. 
 
Misija 
Zastupanje rodno-pravednog i antidiskriminatornog koncepta u svim društvenim odnosima, 
za bolji položaj žena i djece. 
 
Vizija  
Vjerujemo da će Bosna i Hercegovina postati demokratsko društvo koje njeguje kulturu 
nenasilja i mira, utemeljeno na principima ljudskih prava i rodne jednakopravnosti. 
 

Organisational structure 

Naziv Centar ženskih prava 

Skraćeni naziv CŽP 

Godina osnivanja  17.10.1996. 

Adresa Mejdandžk 9 

Grad/Država Zenica, Bosna i Hercegovina 

Telefon/fax 00 387 32 40 20 49 

Mobitel 00 387 60 3111 922 

E-mail:  
Facebook Page 
Twitter 
YouTube 
Skype 

czppzz@gmail.com 
https://www.facebook.com/czppzz/  
https://twitter.com/czppzz  
https://www.youtube.com/user/CzppZZ  
czppzz  

Web stranica http://cenppz.org.ba/  

Predsjednica Skupštine 
Zamjenica predsjednice Skupštine 

Duška Andrić Ružičić 
Aida Nezić 

Predsjednica Centra Meliha Sendić 

Razvojni program Duška Andrić 

Pravnice Almasa Serdarević, Dženana Radončić, Amra 
Bećirović, Tea Pripoljac, Aida Nezić 

Program asistentica Selma Badžić 

Asistentica za pružanje besplatne pravne 
pomoći 

Edina Sejmenović 

Računovotkinja/Finansijska savjetnica Leila Talić 

mailto:czppzz@gmail.com
https://www.facebook.com/czppzz/
https://twitter.com/czppzz
https://www.youtube.com/user/CzppZZ
http://cenppz.org.ba/

Organigram Centra: 

 
 

Članstvo u mrežama i inicijativama 
Centar ima članstvo u sljedećim mrežama: 

 Mreža pružalaca besplatne pravne pomoći - Mreža koordinira i jača saradnju 
između vladinih (9) agencija i nevladinih organizacija (6) koje se bave pružanjem 
besplatne pravne pomoći. Mreža ulaže u kapacitete pružalaca besplatne pravne 
pomoći kako bi oni, teorijski i tehnološki osnaženi, pružili što adekvatniju pomoć 
građankama i građanima BiH. 

 Ženska mreža BiH - Neformalna grupa organizacija civilnog društva i pojedinaca/ki 
koji/e zastupaju i bave se ženskim ljudskim pravima i podsticanjem rodne 
ravnopravnosti, a koja promoviše antidiskriminaciju, slobodu odlučivanja, 
jednakost, nenasilje i antimilitarizam, te prihvata feminističke vrijednosti 
djelovanja –  mir, solidarnost, povjerenje, zajedništvo, jednakost i različitost. 

 Womennet: Osnovana sa ciljem uspostavljanja bosanskohercegovačke baze o 
konsultacijama o eliminaciji diskriminacije i društvene isključenosti žena i 
uključuje identifikaciju niza subjekata (organizacija i ljudi), postojećeg stanja kao i 
izradu liste ključnih problema koji će se rješavati putem javnozagovaračkih akcija 
u budućim projektima i aktivnostima. Mreža Womennet služi kao alat kako bi se 
ostvario veći uticaj na poboljšanje javnih politika u skladu sa ljudskim pravima 
žena i ravnopravnosti polova. 

 Mreža RING - RING je mreža bosanskohercegovačkih nevladinih organizacija 
aktivnih u borbi protiv trgovine ljudima. Mreža RING danas ima 11 članica iz 10 
bh. gradova. 

 Sigurna mreža - Kao sektorska mreže djeluje u cilju uspostave institucionalnog 
okvira za djelovanje organizacija civilnog društva koje djeluje u sektoru borbe 
protiv nasilja u porodici na nacionalnom i regionalnom nivou, kako bi se 

organizirano pristupilo traženju sistemskih rješenja za borbu protiv nasilja u 
porodici. 

 Mreža podrške žrtvama/svjedocima u predmetima ratnih zločina, seksualnog 
nasilja i drugih oblikakrivičnih djela Ze-do kantona – Mreža treba da pruža brzu i 
efikasnu podršku svim žrtvama i svjedocima. Kako bi se to i ostvarilo žrtve i 
svjedoke, kroz rad Mreže, upoznajemo sa koracima i procedurama koje 
omogućavaju da se zna gdje, kada, kome se mogu obratiti i koju vrstu podrške 
mogu dobiti od institucija/ustanova i NVO.  

 Mreža Account - Antikorupcijska mreža organizacija civilnog društva u BiH. 
ACCOUNT je mreža nevladinih organizacija, institucija, pojedinaca koji žele 
zajednički i sistematski raditi na borbi protiv korupcije u BiH. Mreža ACCOUNT će 
svojim zagovaračkim i konkretnim akcijama kreirati pritisak na bh. vlasti na svim 
nivoima da ubrzaju antikorupcijske reforme, koje su uostalom i obavezujuće za 
proces evropskih integracija.  

 
Centar je član sljedećih inicijativa: 

 Mir sa žeskim licem - Inicijativa 12 organizacija civilnog društva iz BiH koje su 
prepoznale važnost zajedničkog nastupa ženskih organizacija u BiH u promociji 
mira i zagovaranju za donošenje i provođenje mirovnih politika na svi nivoima u 
BiH. Mir sa ženskim licem je aktivistički ženski pokret koji otvara i vodi proces 
suočavanja s prošlošću i njeguje kulturu sjećanja na postignuća, iskustva i 
stradanje žena. Pokret oblikuje društvo u kojem je žena snažna i vidljiva u javnom 
i političkom prostoru i ravnopravno uključena u stvaranje trajnog mira. 

 Građanke za ustavne promjene - Inicijativa koja se zalaže za Ustav BiH koji će 
osigurati veću zaštitu ljudskih prava i sloboda, sa posebnim fokusom na rodnu 
perspektivu. Inicijativa je formirana od strane aktivista/kinja i organizacija iz cijele 
BiH, koji/e žele da ohrabre sve građane/ke da koriste svoje znanje, energiju i 
spremnost na uzajamno djelovanje i doprinose ispunjenju ciljeva Inicijative. 
Inicijativa je neformalna grupa koja okuplja 22 organizacije civilnog društva i 
aktiviste/kinje koji kontinuirano rade na razumijevanju pojmova pola i roda, mira, 
slobode i ljudskih prava. Oni su kreirali dokument pod nazivom ,,Platforma 
ženskih prioriteta za ustavne promjene sa amandmanima na Ustav BiH iz rodne 
perspektive’’ koji se zalaže za senzibilizaciju i promjene Ustava iz rodne 
perspective sa vizijom da se ostvari egalitarno i zakonito učešće žena i muškaraca 
u privatnom i javnom životu u BiH. 

POSTIGNUĆA PROGRAMSKIH AKTIVNOSTI TOKOM 2017. GODINE 

Direktna zaštita žena od svih vidova nasilja uz podršku pred pravosudnim i              

servisnim institucijama  

 Besplatna pravna pomoć bila je specijalizirana, prilagođena specifičnim potrebama 

korisnica usluga, dostupna u bilo kojem dijelu Bosne i Hercegovine. Dostupna je u dva 

kantona u 7 terenskih kancelarija, uspostavljenih u zgradama institucija sistema socijalne 

zaštite.  
 

 Pruženo je 1941 usluga besplatne pravne pomoći za ukupno 950 korisnica. Pravna pomoć 

pružena je iz 5 oblasti prava, i to: porodično pravo (72%), socijalno pravo (16,2%), zaštita 

od diskriminacije, radno pravo, krivično pravo. U 1185 usluga bila su uključena djeca. U 

tih 1185 usluga bilo je uključeno ukupno 1516 djece. 
 

 Kategorija koja je zahtjevala najveću posvećenost i resurse su bile žene žrtve/preživjele 

različitih oblika nasilja, njih 67,3%. Od tog broja 22,5% klijentica bile su žrtve nasilja 

počinjenog putem informaciono-komunkacionih tehnologija i to putem poziva, sms-a, 

društvenih mreža, aplikacija ili e maila. 
 

 U toku 2017. godine pružene su 93 usluge iz oblasti krivičnog prava. 71 usluga je pružena 

za krivično djelo Nasilje u porodici iz člana 222. Krivičnog zakona FBiH, a 11,2% za krivičo 

djelo Izvjegavanje izdržavanja iz člana 223. Krivičnog zakona FBiH. Svijest za prijavljivanje 

navedenih krivičnih djela kod klijentica još uvijek nije dovoljno razvijena, najčešće zbog 

nepovjerenja u pravosudni sistem. 50% pruženih usluga odnosilo se na krivično djelo 

Silovanje. 12 usluga su se odnosile na krivična djela laka tjelesna povreda i teška tjelesna 

povreda. 
 

 Noviji oblik nasilja zbog kojeg nam se žene obraćaju je duhovno nasilje, koje 

podrazumjeva nametanje određenog načina prakticiranja Islama i vjerskih obreda od 

strane partnera, tzv. vehabija. 
 

 Žene prijavljuju i seksualizirano nasilje, a najčešće se radi o prisiljavanju na seskualne 

odnose u bračnoj ili vanbračnoj zajednici, tzv. silovanje u braku. 
 

 Od ukupnog broja klijentica 5,85% su bile žrtve diskriminacije, a najčešće se radilo o 

mobingu. Pokrenule smo sudski postupak radi utvrđivanja mobinga, koji je još uvijek u 

toku, a pružena je i advokatska usluga. Razlog za nepokretanje više sudskih postupaka je 

strah klijentica od gubitka posla i smanjenja mogućnosti zapošljavanja. Kroz uslugu 

posredovanja prema institucijama i obezbjeđivanjem asistenata u nastavi omogućena je 

inkluzija grupi djece sa posebnim potrebama. 
 

 Za usluge besplatne pravne pomoći najviše su se obratile nezaposlene klijentice, čak njih 

57,5 %, a 70% onih koje se obraćuju čine najčešće ugrožena grupa žena, kao što su: žene 

žrtve nasilja, žene žrtve nasilja u ratu, samohrane majke, Romkinje, primateljice 

socijalnih davanja, žene sa invaliditetom.  
 

 Obrazovna struktura klijentica koje su se obraćale Centru za usluge besplatne pravne 
pomoći raznovrsna je, od onih za završenom trogodišnjom ili četvrogodišnjom stručnom 
spremom, završenom osnovnom školom ili nepotpunom osnovnom školom do onih bez 

škole ili sa završenim kursom ili završenim fakultetom. U najvećem broju obraćale su se 
žene sa završenom srednjom stručnom spremom, njih 62,5%. 
 

 Korisnice usluga besplatne pravne pomoći bile su žene sa područja grada, potom sa sela 

a najmanje iz predgrađa. To nikako ne znači da su prava žena u gradu više ugrožena nego 

prava žena iz ruralnih područja. Radi se o činjenici da su ženama u gradu dostupnije 

informacije o besplatnoj pravnoj pomoći te da im je lakše doći do prostorija gdje se 

usluga pruža.  
 

 Razvijen i objavljen Katalog usluga besplatne pravne pomoći koji sadrži informacije kako 

dobiti besplatnu pravnu pomoć, pregled usluga pravne pomoći prema oblasti prava i vrsti 

postupka.   
 

 Sa JU Centar za socijalni rad iz Zenice proširena i poboljšana saradnja u smislu 

sistematičnog rješavanja problema, na način da se mjesečno održavaju sastanci 

menadžementa i pravnih odjela i jedne i druge strane. Usluga besplatne pravne pomoći 

se odvija kontinuirano i nesmetano u zasebnoj prostoriji institucije.  
 

 Po prvi put u historiji našeg grada nevladinoj organizaciji je omogućeno da u prostorijama 

gradske uprave pruža uslugu građanima. Zajedno sa Gradskom upravom želimo 

građanima, koji su često neupućeni i neinformisani, omogućiti pravovremenu 

informaciju, brzu i pristupačnu uslugu iz obasti porodičnog, radnog prava ili socijalne 

zaštite.  
 

 U 2017 godini Centar je, po svom intenzitetu i promociji servisa, postao prepoznatljivo i 

sigurno mjesto gdje LGBT osobe mogu dobiti pravno savjetovanje. 

DOPRINOS SUZBIJANJU SVIH OBLIKA NASILJA NAD ŽENAMA I 
DJECOM UZ PROMOVIRANJE SUŠTINSKE JEDNAKOSTI IZMEĐU ŽENA 
I MUŠKARACA U KREIRANJU I PROVOĐENJU JAVNIH I 
INSTITUCIONALNIH POLITIKA 

 
 U 2017.godini usavršile smo watch-dog model za praćenje prakse i tretmana žena, djece, 

žrtava nasilja i diskriminacije, u sistemu servisnih i pravosudnih institucija. 
 

 Monitoring sudskih postupaka u predmetima seksualnog i rodno zasnovanog nasilja, koji 
radimo sedmu godinu, je napravio značajnu (revolucionarnu) društvenu promjenu koja 
doprinosi ukupnoj demokratizaciji društva i poštivanju ljudskih prava iz razloga što takav 
proces vodi domaća nevladina organizacija. Usmjeravanjem na oblast rodno zasnovanog 
nasilja otvoren je problem rodne diskriminacije od strane struktura pravosuđa i policije i 
rad na eliminaciji ove vrste rodne obespravljenosti ima značaj za ukupno unapređenje 
ravnopravnosti polova, položaja žena u BiH. 

 

 Putem rezultata Analitičkog izvještaja1 dobijenih monitoringom, prihvaćene kao akterke 
dijaloga o unapređenju krivičnog procesuiranja i sudske zaštite u slučajevima nasilja 
prema ženama. 
 

 Kreirana je metodologija kojom su mapirani ključni problemi tokom suđenja, kao i tokom 
policijske intervencije (do podizanja optužnice) na osnovu kojih su definisani strateški 
pravci djelovanja na unapređenju policijske i sudske zaštite žena od nasilja.  

 

 Na nivou Federacije BiH, nakon monitoringa napravljen je veliki iskorak, jer su preporuke 
dobijene analizom krivičnih i prekršajnih postupaka nakon višegodišnjeg pritiska na 
donosioce odluka rezultirale formiranjem reprezentativne ekspertne radne grupe koju su 
činili ključni akteri koji mogu uticati na institucionalne politike u oblasti suzbijanja RZN.  
 

 Multisektoralnu grupu činili su: Visoko sudsko i tužilačko vijeće BiH (VSTV BiH), sudstvo, 
tužilaštvo, Ministarstvo pravde FBiH, Ministarstvo rada i socijalne politike FBiH, 
Ministarstvo unutrašnjih poslova FBiH i članice Centra.  

 

 Tokom jednogodišnjeg zajedničkog rada Radna grupa je sačinila Platformu za izradu 
Akcionog plana multisektorske saranje subjekata zaštite žena žrtava RZN. Platforma 
sadrži pet (5) ključnih pravaca za pokretanje zajedničkih inicijativa i stvaranje prostora za 
zajedničke aktivnosti. Platforma sadrži 5 predloženih ciljeva djelovanja u vidu pokretanja 
zajedničkih inicijativa za: 1) Izmjenu KZ FBiH u dijelu koji definiše Nasilje u porodici; 2) 
Uvođenje obaveznih certifikovanih edukacija i obuka za stručne saradnike CzSR; 3) 
Uvođenje osobe od povjerenja u sistem zaštite žena žrtava nasilja u porodici; 4) 
Unaprjeđenje saradnje između institucija i NVO; 5) Dosljednu primjenu „Uputstva o 
postupanju u krivičnim i prekršajnim predmetima“ koju je izdalo Ministarstvo pravde BiH. 
Svaki od pravaca usmjeren je na poboljšanje kvaliteta i efikasnosti rada svake 
pojedinačne institucije u lancu zaštite žena od RZN. 

 

 Saradnja sa VSTV BiH direktna, bez posredničke organizacije, i bazira se na iskustvima 
ranijih ciklusa monitoringa suđenja 

 

 Prije 3 godine saradnja se ogledala samo u davanju Poreporuke VSTV BiH za ulazak u 
sudove, a sada se saradnja ogleda u konkretnom davanju inputa koji doprinose 

                                                           
1
 http://cenppz.org.ba/2017/07/13/analysis-of-trial-monitoring-of-criminal-and-minor-offence-proceedings-in-

the-field-of-protection-from-sexual-and-gender-based-violence-in-bih/?lang=en  

http://cenppz.org.ba/2017/07/13/analysis-of-trial-monitoring-of-criminal-and-minor-offence-proceedings-in-the-field-of-protection-from-sexual-and-gender-based-violence-in-bih/?lang=en
http://cenppz.org.ba/2017/07/13/analysis-of-trial-monitoring-of-criminal-and-minor-offence-proceedings-in-the-field-of-protection-from-sexual-and-gender-based-violence-in-bih/?lang=en

izmjenama zakona, kao i promjeni pristupa sudija i tužilaca prema žrtvama rodno 
zasnovanog nasilja. 
 

 U 2017 godini smo imale niz sastanaka gdje je dogovoreno da će se u narednom period 
pokrenuti niz zajedničkih aktivnosti, a neke od njih su:    
- Zajednička inicijativa VSTV BiH sa predsjednicima sudova i glavnim tužiocima u FBiH 

prema kantonalnim skupštinama za uvođenje radnog mjesta psihologa u sudove I 
tužilaštva kroz sistematizaciju radnih mjesta 

- Dopuna CMS i TCMS baze u pogledu prikupljanja podataka o oštećenim/žrtvama 
krivičnog djela po parametrima kao što su spol I godine - FBiH 

- Raztvijanje strategije za proširenje spe4cijaliziranih edukacija koje bi zajedno prolazili 
sudije, tužioci, policija I centri za socijalni rad – Centar za edukaciju sudija I tužioca 
FBIH 

- Izmjene i dopune Krivičnog zakona FBiH, čl. 222. Naislje u porodici, i to uvođenjem 
novog stava kojim bi se predvidjelo nanošenje lakih tjelesnih ozljeda kao kvalifikovani 
oblik djela 

- Dosljedna primjena odredaba Zakona o zaštiti od nasilja u porodici FBiH koje se tiču 
predlaganja zaštitnih mjera Obavezan psihosocijalni tretman i Obavezno liječenje od 
ovisnosti od strane tužilaštva 
 

 Uključene u projekat VSTV BiH, pod nazivom „Unapređenje efikasnosti sudova i 
odgovornosti sudija i tužilaca u BiH“ (Projekat ICEA), na način da smo u toku 2017 godine 
zajednički radili na izboru najboljeg modela koji bi kroz edukaciju i upostavljanje „suda po 
mjeri korisnika“ omogućio olakšavanje pristupa sudu, unapređenje komunikacije sa 
sudskim osobljem, kao i dostupnost svih relevantnih informacija. Predložile smo sudove 
na kojima bi bilo poželjno uspostaviti ovakvu vrstu modela. Aktivnosti će se realizirati u 
narednom periodu. 
 

 Uvrštavanje u Program obuke i stručnog usavršavanja za sudije i tužioce za 2018 godinu 
Seminara „Rodna (ne)ravnopravnost – predrasude i stereotipi“. 
 

 Cilj seminara: podizanje svijesti, senzibilizacija usmejrena na smanjenje predrasuda i 
stereotipa prema specifičnim manjinskim grupama u društvu čime će se poboljšati 
položaj oštećene u postupcima rodnozasnovanog nasilja, zatim pooštriti blaga kaznena 
politika koja će dovesti do ostvarivanja svrhe sankcije odnosno direktne zaštite i 
satisfakcije žrtve krivičnih djela rodnozasnovanog nasilja. Bitno je naglasiti da edukacija 
proizilazi iz kapaciteta Centra, odnosno, provodit će je osoblje Centra  

 

 Centar ženskih prava kroz aktivnosti koje sprovodi prepoznat od strane Udruženja 
tužilaca FBiH kao jedina partnerska organizacija koja je dobila priliku učestvovati na 
profesionalnom usavršavanju sa još 200 tužilaca iz BiH i zemalja regiona u septmebru 
2017 godine. Prisustvovanje je otvorilo prostor da u narednom periodu možemo raditi 
zajedno sa Udruženjem projekte koji se tiču poboljšanja položaja marginaliziranih grupa i 
izmjena zakona. Osim toga, dobile smo priliku da na takvom jednom skupu možemo 
prezentirati Analitički izvještaj, kao i druge aktivnosti.  

 

 Iz monitoringa i indikatora koje daje rad na pravnoj pomoci uspjele smo realizirati 
sestomjesecnu edukaciju za 60 policajaca, pod nazivom „Holistički pristup u zaštiti žena 
žrtava nasilja”. U januaru je dodjela certifikata na kojoj ce Komesar Policijske Uprave 
Zeničko-dobojskog kantona predstaviti drugim kantonima model edukacije kao primjer 
dobre i efikasne saradnje, a kako bi i drugi Komesari u FBiH u narednom periodu mogli 
koristiti resurse nase orgsnizacije prilikom eduk.policajaca 

 Upornost, argumentovano ukazivanje na problematiku na terenu sa kojom se žene žrtve 
nasilja susreću rezultirala je ostvarenom značajnom saradnjom sa Ministarstvom 
unutrašnjih poslova ZDK. Uprava policije Ministarstva unutrašnjih poslova ZDK u 
proteklom periodu je svojim proaktivnim djelovanjem i izraženim senzibilitetom za 
određena pitanja pokrenula mnoge aktivnosti i inicijative, te je zajedno sa našom 
organizacijom uložila zajednički napor da se poboljša kvalitet postupanja policije u 
slučajevima nasilja nad ženama, ali i doprinos razvijanju opšte svijesti o nedopustivosti 
nasilja nad ženama.  
Prema izjavi Komesara i Načelnika sektora uniformisane policije edukacija policajaca će 
dodatno podići nivo operativnosti na viši stepen, i da svaka profesija, pa i policijska, mora 
pratiti savremene trendove i usavršavati se. 

 

„Uvjeren sam da će ova edukacija rezultirati dobrim efektima i otvoriti neke nove 
mogućnosti za razvijanje dobrih praksi i procedura. Ova edukacija će zasigurno 
doprinijeti uvođenju jednog novog kvaliteta u postupanju i djelovanju policijskih 
službenika, ne samo u kontekstu zaštite žena žrtava nasilja, nego i općenito u 
poduzimanju mjera na prevenciji i dokumentiranju slučajeva nasilja nad ženama, kao i 
drugih krivičnih djela u kojima su žrtve žene“. 
 

Šef odsjeka za edukaciju policijskih službenika izjavio je da će ovaj novi pristup i novi 
model edukacije pokazati efekte, i iskazao uvjerenje da će se u policijskoj praksi vrlo 
pozitivno odraziti. 
 

„Odsjek za edukaciju MUP-a ZDK stalno radi na usavršavanju internih resursa za 
edukaciju i u tom pravcu mi namjeravamo nastaviti i proširiti saradnju sa Centrom 
ženskih prava.“ 

 

 Izrađene je prijedlog Izmjena i dopuna Krivičnog zakona FBiH, koje uključuju 
informaciono-komunikacijska sredstva (facebook, viber i slično) kao sredstva izvršenja 
krivičnih djela poput ugrožavanja sigurnosti, objavljivanja neprimjerenog sadržaja ili 
uhođenja. Cilj je stvaranje zakonodavnog okvira za sankcionisanje osoba koje vrše 
krivična djela putem informaciono-komunikacionih tehnologija. 
Na pripremi Izmjena i dopuna Krvičnog zakona radila je Ekspertna radna grupa u sastavu 
Ombudsmenke Džumhur Jasminkom, sutkinje Kantonalnog suda Sarajevo Zahiragić 
Adisom, sudijom Kantonalnog suda Zenica Maličbegović Enesom, sutkinjom Vrhovnog 
suda FBIH Begić Jasminom, federalnom tuziteljicom Hadžiomerović Muftić Hajrijom, 
predstavnikom MUP ZDK Glavaš Nedeljkom, dekanom Fakulteta za kriminalistiku, 
kriminologiju i sigurnosne studije Korajlić Nedžadom, i predstavnikom Federalnog 
ministarstva pravde.  
Predložene izmjene i dopune odnose se na proširenje definicije koja se tiče informacijskih 
tehnologija. Zatim na dostojanstvo ličnosti, jer se sadašnja djela ugrožavanja sigurnosti 
nisu pokazala kao efikasna budući da se tražilo da se dokaže objektivna opasnost, a 
poznato je da svi različito reagujemo na strah. Treći segment izmjena odnosi se na zaštitu 
novinara s obzirom na to da kao izvršitelji veoma značajnog društvenog posla ne uživaju 
nikakvu zaštitu. 

 

 Izmjene i dopune Krivičnog zakona FBiH su predate u Federalno ministartsvo pravde 
14.11.2017. godine. Inicijativa za kreiranje zakonskog rješenja za sankcionisanje 
počiniterlja nasilja putem IKT rezultat je trogodišnjeg istraživačkog i konsultativnog rada2.  

                                                           
2
 http://cenppz.org.ba/2017/07/12/stop-the-violence-against-women-through-modern-information-

communication-technologies/?lang=en; http://cenppz.org.ba/2017/07/11/legal-guide-with-the-analysis-of-
problem-of-violence-against-women-through-modern-technologies/?lang=en  

http://cenppz.org.ba/2017/07/12/stop-the-violence-against-women-through-modern-information-communication-technologies/?lang=en
http://cenppz.org.ba/2017/07/12/stop-the-violence-against-women-through-modern-information-communication-technologies/?lang=en
http://cenppz.org.ba/2017/07/11/legal-guide-with-the-analysis-of-problem-of-violence-against-women-through-modern-technologies/?lang=en
http://cenppz.org.ba/2017/07/11/legal-guide-with-the-analysis-of-problem-of-violence-against-women-through-modern-technologies/?lang=en

 Inicijativa je podržana od šireg kruga relevatnih stakeholder: Federalno ministarstvo 
pravde (kao Predlagatelj), svi predstavnici pravosuđa (i sudije i tužioci), ombudsmena, 
VSTV BiH, Agencije za ravnopravnost spolova BiH, Potpredsjednice Vlade Federacije 
Bosne i Hercegovine3, federalnih ministarstava, udruženja sudija i tužilaca, Fakulteta za 
kriminologiju, kriminalistiku I sigurnosne studije Sarajevo, većeg broja predstavnika 
političkih partija, OCD.  

 

 Federalno ministarstsvo pravde aktom od 26.12.2017. uputilo je obavijest da će 
„Inicijativa za izmjene i dopune Krivičnog zakona Federacije Bosne i Hercegovine biti 
razmotrena prilikom izrade narednih izmjena i dopuna navedenog zakonskog propisa“. 

 

 Inicijativa je rezultirala razvojem mreže podrške sa agentima promjene iz 
institucionalnog, pravnog i političkog miljea  
 

 Unaprijeđen pristup zdravstvenim uslugama za osobe ostećenog sluha i govora. 
 

 Održani radionički sastanci sa 36 učesnika iz timovima profesionalaca iz 4 zdravstvene 
ustanove u Zenici i Travniku (kantonalne bolnice i domovi zdravlja).  
Razmijenjena su iskustva u radu sa osobama oštećenog sluha i govora (gluhonijemim 
osobama), stereotipima i predrasudama, mogućnostima i načinima njihovog 
prevazilaženja. Sastanci su bili interaktivni, i nakon uvodnog upoznavanja sa ciljem 
sastanka podrazumijevali su direktnu uključenost zdravstvenih radnika/ca.  
Na ovaj način dodatno su osvijestili potrebu za senzibilizacijom, specifičnom 
profesionalnom etikom, novim znanjima i vještinama, uputama i sa obrascima zadanih 
načina komunikacije i sl. 
 

 Obuka iz znakovnog jezika za uposlene u zdravstvenim institucijama. Obuku je prošla 21 
osoba koja radi u institucijama primarne i sekundarne zdravstvene zaštite. Na ovaj način 
po prvi put ova marginalizirana grupa se uz mirno posredovanje OCD i institucija u 
ositemu zastite radilo na uklanjanju diskirminacije kojoj je ova grupacija izlozena, a na 
ovaj nacin u ovom segemtnu je djelimicno uklonjenja 
 

 Izrađen vodič „Prepoznaj i prijavi diskriminaciju“4. Vodič je baziran na primjerima 
diskriminacije iz prakse Centra. (navesti link) 
 

 Potpisan Sporazum o saradnji sa Fakultetom za kriminalistiku, kriminologiju i sigurnosne 
studije Univerziteta u Sarajevu. Ovaj Sporazum otvara prostor za efikasnu saradnju, 
razmjenu iskustava i znanja u oblasti edukacije i naučnog istraživanja. 

   

                                                           
3
http://www.fbihpotpredsjednik.gov.ba/zakonski-sankcionirati-nasilje-na-internetu/; 

https://www.facebook.com/Agencija.FENA/videos/1889186827777065/  
4
 http://cenppz.org.ba/2017/11/27/prepoznaj-i-prijavi-diskriminaciju/   

http://www.fbihpotpredsjednik.gov.ba/zakonski-sankcionirati-nasilje-na-internetu/
https://www.facebook.com/Agencija.FENA/videos/1889186827777065/
http://cenppz.org.ba/2017/11/27/prepoznaj-i-prijavi-diskriminaciju/

UPOZNAVANJE I ALARMIRANJE JAVNOSTI O DRASTIČNIM I 
RASPROSTRANJENIM KRŠENJIMA ŽENSKIH LJUDSKIH PRAVA  
 Po prvi put u BiH progovaramo o povecanom broju ubistava zena. Podatke dobijene 

monitoringom sudskih postupaka koristile smo kako bi na razne nacine skrenule paznju o 
ovoj vrsti problema o kojem se malo govori: putem performansa, radionica, ulicnih 
akcija, dijeljenjem letaka, mirnog protesta itd.  Cilj je bio ukazati da nepravovremena 
reakcija, niska kaznena politika, neprijavljivanje nasilja, izostanak podrške zajednice 
dovodi do opasnosti od ubijanja zena. Inicijativu za aktivnije društveno bavljenje i 
reakciju na ubistva žena – femicid, počele smo performansom na feminističkom festivalu 
Pitchwise5 u Sarajevu (link), Maglaj, Tuzli i Zenici. 

 

 Preko 700 učesnika učestvovalo u realizaciji performansa. Korišteni su transparenti u vidu 
nadgrobnih spomenika, bašluka i krstova, kao i predimenzioniranih smrtovnica na kojima 
su stajale različite brojke žrtava ovoga problema i porukama nadležnim institucijama da 
na vrijeme reaguju i zaštite žene od nasilja. Koristile smo i metalne pištaljke kojima smo  
„zviždale“ u uši onih koji su bili odgovorni zaštititi žene, u uši počinitelja i u „uši“ 
zajednice, kako bi svako od nas prepoznao ozbiljnost posljedica nasilja nad ženama i 
prijavio nasilje. 

 

 Predaje Inicijative za izmjene i dopune Krivičnog zakona FBiH označilo je i početak 
Kampanje „BEŽIČNO – NEVIDLJIVO, A BOLNO – zaustavimo nasilje nad ženama i djecom 
putem Interneta i mobilne telefonije“.  
 

 Pod vodstvom Centra Kampanju je realizovala neformalna koalicija od 12 organizacija i 
pojedinki iz FBiH, realizujući u svojim lokalnim zajednicama ulične akcije, radionice, 
okrugli sto, tribine, medijske istupe, konferenciju i na taj način direktno uključivsi više od  
300 podrzavatelja. Najmanje 25000 građana informisano o IKT nasilju kroz distribuciju 
informativnih materijala u štampanoj ili elektronskoj formi, uključujući i video spot, 
ličnim kontaktom ili putem Interneta. 
 

 U svih 13 gradova organizovano je potpisivanje peticije za usvajanje izmjena Krivičnog 
zakona FBiH i na taj nacin osigurana podrška više od 5000 osoba koje su potpisale peticiju 
podrške. 
 

 Kampanju je pratio jedinstven vizuelni identitet ugrađen u video6 materijal o doživljenom 
IKT nasilju i informativno-promotivni materijal.  

 

 Održale smo nekoliko treninga samoodbrane u kojima je ucestvovalo 75 zena iz gradova 
gdje su se održavali i performansi “Ubistva žena”. Women and girls learned basic skills 
and self-defense techniques for protection from bullies, abusers, practical defense 
measures, information on how to evaluate risky situations and behaviors, how to use 
everyday objects as a defense tool in the event of an attack. For the first time in their 
life, they met with training that could save their lives. 
 

 U cilju podizanja svijesti mladih i razvijanja nulte tolerancije na nasilje realizovale smo 
takmičarski pogram među učenicima 8 osnovnih škola u Zenici u pisanju radova na temu 
„Prevencija nasilja među spolovima“. Kroz pristigla 1064 rada uvidjele smo da smo zaista 

                                                           
5 https://www.youtube.com/watch?v=E4Kf1q6V3q0&feature=youtu.be; 

https://www.facebook.com/czppzz/videos/721363694740207/ 
https://www.facebook.com/PitchWise1/videos/1681686828522267/  
https://www.facebook.com/PitchWise1/videos/1679635058727444/  
6
 https://www.facebook.com/czppzz/videos/715242938685616/  

https://www.youtube.com/watch?v=E4Kf1q6V3q0&feature=youtu.be
https://www.facebook.com/czppzz/videos/721363694740207/
https://www.facebook.com/PitchWise1/videos/1681686828522267/
https://www.facebook.com/PitchWise1/videos/1679635058727444/
https://www.facebook.com/czppzz/videos/715242938685616/

potakle mlade da razmišljaju o nasilju kao neprihvatljivom obliku ponašanja u bilo kom 
međuljudskom odnosu.  

 Javna promocija aktivnosti pokrenula je interes škola, političkih partija i drugih 
stakeholdera da se poduzmu aktivnosti u cilju prevencije i sprecavanja rodno zasnovanog 
nasilja u skolama 
 

 Razvijen i distribuiran  promotivni materijal sa informacijom da je Centar sigurno mjesto 
gdje LGBT osobe mogu dobiti pravno savjetovanje i podršku 
 

 Organizovale informativno-edukativne radionice za mlade i podigle svijest o poštivanjem 
različitosti, izvorima netrpeljivosti, stereotipima i predrasudama prema drugom i 
drugačijem – bilo da se radi o Romima, drugim etničkim manjinama, osobama sa 
invaliditetom, drugima rasama, LGBT osobama (različiti pojmovi kojima smo se služile 
tokom vježbi).  
 

Svoje programske ciljeve Centar je realizovao i kroz aktivnosti u okviru mreža čije smo 
članice. 
 

 Kao članica Mreže RING (mreža BH OCD za borbu protiv trgovine ljudima) uličnim 
akcijama obilježile Evropski dan protiv trgovine ljudima i  Svjetski dan borbe za ukidanje 
ropstva, a sa ciljem  podizanja svijesti javnosti o problemu seksualne eksploatacije 
djevojčica i žena, prinudnim/ugovorenim brakovima radi sticanja dobiti, prosjačenju, 
radnoj eksploataciji.  
 

 U okviru Inicijative Mir sa ženskim licem organizovale smo uličnu akciju povodom 
obilježavanja nezvaničnog Dana sjećanja na stradanje žena u ratu ‘92-'95 i prikazivanje 
filma “One umiru drugi put“ koji je prikazanučenicima i kolektivima nekoliko osnovnih 
škola. Ovim akcijama ukazale smo na problem nevidljivosti stradanja žena u ratu. 
 

 U okviru antikoruptivne mreze Account Centar je učestvovao u analizi provođenja 
Strategije i Akcionog plana za borbu protiv korupcije (2015-2019) u okviru obrazovanjau 
BiH. Istrazivanjem na nivou 24 institucije nadlezne za obrazovanja procjenjen je stepen 
poznavanja  o mehanizmima, procedurama, strategijama borbe protiv korupcije, 
postojanju nadležnih tijela/zaduženih osoba i timova, i ozbiljnosti posljedica koupcije. 
 

 U okviru Sigurne mreže BiH, organizovale smo Kampanju Dižem gas protiv nasilja koja je 
imala za cilj podizanje svijesti javnosti o neprihvatljivosti svih oblika nasilja nad ženama i 
djevojkama uključujući nasilje u porodici, te o nužnosti nulte stope tolerancije na sve 
oblike nasilja na osnovu spola, kao što je propisano Istanbulskom konvencijom. 
Orgnizovane su ulične akcije u gradovima dva kantona sa glavnom porukom NE 
TOLERIŠEM NASILJE.   
 

 Kao članice Inicijative „Građanke za ustavne promjene“ učestvovale u kreiranju Plana 
aktivnosti za period 2018-2019 godinu i svim zajednickim aktivnostima Inicijative. 
 

 
 
 


